
LO i Indre Hardanger - Postboks 261 - 5751 Odda
Org. nr. 971 116 927


STØTT VESTLANDSOPPROPET MOT NORSK TILKNYTNING TIL ACER – ENERGUNIONEN I EU!

Styret og representantskapet i LO i Indre Hardanger har samrøystes tatt initiativ til vedlagt VESTLANDSOPPROP. Vi inviterer med dette til brei og snarleg tilslutning frå fagforeningar, klubbar, LO-avdelingar, kommunestyra, fylkestinga, partilag og andre organisasjonar på fylkes- og lokalplan på heile Vestlandet.

Fylkestinga i Nordland, Telemark og Oppland har alt gjort klåre vedtak mot norsk deltaking i EU sin energiunion. Vi ynskjer no å samle motstanden på Vestlandet bak dette Vestlandsoppropet.

Vi vonar på positiv tilbakemelding til lokal LO- sekretær Ørjan Andersson på e-post avdeling.44@ttinorway.com, eller mobil (402 88 241) helst innan 26. februar - og i alle fall i god tid før slutthandsaming av saka i Stortinget 16. mars.

Oppropet med namna på alle som førebels har slutta seg til, vil bli overlevert til LO sitt representantskapsmøte og Energi- og miljøkomiteen i Stortinget den 27. februar.

Samstundes vil vi oppmode til kraftmarkeringar om saka rundt om på Vestlandet på felles aksjonsdag torsdag 15. februar kl. 18.00 – eller delta på kraftmønstringa på Lindeplassen i Odda same tid og stad, med parolane; «KRAFTA ER VÅR!» - «NEI TIL FLEIRE UTANLANDSKABLAR», «NEI TIL NORSK DELTAKING I ACER!» - og «VI BRENN FOR NORSK INDUSTRI!» med faklar og flammande appellar. 

Rett etter denne kraftmønstringa på Lindeplassen vil tidlegare informasjonssjef i Statoil og spesialrådgjevar i LO-forbundet Industri Energi, Hogne Hongset, halde foredrag, dra noko av kraft-historia og innleie til debatt i Sentralbadet Litteraturhus i Odda. Korleis vil regjeringa sitt forslag om norsk tilknytning til ACER og stadig nye utanlandskablar frå Norge vil påverke kraftprisane til både industrien og forbrukarane?    Korleis blir konsekvensane for miljøet og industrisamfunna?

For LO i Indre Hardanger vil arbeidet med Vestlandsoppropet og kraftmønstringa i Odda 15. februar og vere eit stort økonomisk løft, etter at vi gjennomførte ein særs vellukka kamp for Odda sjukehus i fjor. Vi ber difor og om økonomsk støtte i denne kampen om vasskrafta til vår konto; 3633 55 07112 merka «Krafta er vår».
Helsing LO i Indre Hardanger 

v/ Terje Kollbotn (leiar) og Ørjan Andersson (sekretær). 

Vedlegg: Vestlandsoppropet og utgreiinga frå De Facto om ACER.

